
 

 

 
Број/Broj: 03-50-1-1034-3-3/09 
Сарајево/Sarajevo 05.10.2009. godine 
 

ZAPISNIK 

3. sjednice Odbora za žalbe građana 

Parlamentarne skupštine Bosne i Hercegovine, 

održane 29.09.2009. godine 

 

Treću sjednicu Odbora za žalbe građana Parlamentarne skupštine BiH sazvao je 

predsjednik Odbora, Mate Miletić. 

 

Sjednici Odbora, u svojstvu članova, prisustvovali su: Amela Bašić – prva zamjenica 

predsjednika, Borislav Radić – drugi zamjenik predsjednika, Danica Berić, Ermin Pešto i 

Marijan Milićević, te Aida Kreho - privremeni sekretar Odbora za žalbe građana 

Parlamentarne skupštine Bosne i Hercegovine. 

Opravdano odsutna bila je Hamida Karčić. 

  

Sjednici su također prisustvovali: Medina Delalić – Parlamentarna skupština Bosne i 

Hercegovine, Jasmin Ramović i Alessandra Londero – EUPM. 

Sjednica Odbora počela je u 14 sati. 

Nakon što je konstatirano da postoji kvorum, predložen je sljedeći  

 

DNEVNI RED 

 

1. Usvajanje zapisnika s 2. sjednice Odbora za žalbe građana Parlamentarne skupštine 

Bosne i Hercegovine; 

2. Rasprava o informacijama koje će Odbor za žalbe građana dostaviti Sektoru za odnose s 

javnošću Parlamentarne skupštine BiH, te sredstvima javnog informiranja; 

3. Tekuća pitanja. 

 

Dnevni red je jednoglasno usvojen. 

 

 



 

Ad.1. Usvajanje zapisnika s 2. sjednice Odbora za žalbe građana Parlamentarne 

skupštine Bosne i Hercegovine 

Zapisnik s 2. sjednice Odbora za žalbe jednoglasno je usvojen.  

 

Ad.2. Rasprava o informacijama koje će Odbor za žalbe građana dostaviti Sektoru za 

odnose s javnošću Parlamentarne skupštine BiH, te sredstvima javnog 

informiranja; 

Predsjednik Odbora je otvorio raspravu o prijedlogu teksta saopćenja za štampu koju 

je Odboru dostavio Odjel za odnose s javnošću Parlamentarne skupštine Bosne i 

Hercegovine. Članovi Odbora su, nakon diskusije, odlučili da se u tekst saopćenja dodaju i 

podaci o sjedištu Odbora te poziv građanima Bosne i Hercegovine da sve eventualne žalbe na 

rad policijskih službenika BiH dostave na adresu Odbora za žalbe građana na rad policijskih 

službenika BiH.  

U skladu sa dogovorenim, članovi Odbora prihvatili su sljedeći tekst saopćenja za 

štampu:  

„Odbor za žalbe građana Parlamentarne skupštine BiH pozvao je danas građane da 

eventualne žalbe na rad policijskih službenika podnose u sjedištu ovog novoformiranog 

tijela, u zgradi Parlamentarne skupštine BiH (Trg BiH 1) u Sarajevu.  

Inače, Odbor je na današnjoj 3. sjednici dogovarao metod rada i načine na koji će o 

njemu biti upoznavana bosanskohercegovačka javnost”. 

Također, članovi Odbora dogovorili su da je neophodno policijskim agencijama 

Bosne i Hercegovine (Graničnoj policiji Bosne i Hercegovine i Državnoj agenciji za istrage 

i zaštitu) dostaviti obavještenje o početku rada Odbora za žalbe građana na rad policijskih 

službenika Bosne i Hercegovine.  

  

Ad.3. Tekuća pitanja 

Raprava o ovoj tačci Dnevnog reda nije vođena. 

 

Sjednica Odbora za žalbe građana Parlamentarne skupštine Bosne i Hercegovine 

završena je u 16:30. 

 

                 Privremeni sekretar                                                       Predsjednik  

             Odbora za žalbe građana                                         Odbora za žalbe građana         

                       Aida Kreho                                                              Mate Miletić 


